
I. А. Прэзаў

IНТЭРВЕНЦЫЯ РЭЧЫ ПАСПАЛIТАЙ У РАСIЮ Ў
ПАЧАТКУ XVII СТ.

Разглядаюцца малавядомыя падзеi гiсторыi Беларусi, звязаныя з iнтэрвенцыяй Рэчы Паспалiтай у Расiю ў
пачатку XVII ст.

Пасля смерцi Стэфана Баторыя на трон Рэчы
Паспалiтай быў абраны шведскi прынц Жы-
гiмонт Ваза (1587 – 1632), якi выбраў но-
вую тактыку ўплыву на Маскоўскую дзяржа-
ву. У гэты час у Расii пачынаецца “смут-
ны час”, якi быў выклiканы рэзкiм абвастр-
эннем сацыяльных супярэчнасцей i пагаршэн-
нем эканамiчнага становiшча ў вынiку войнаў
i апрычнiны. Становiшча ўскладнiлася дына-
стычным крызiсам, якi быў звязаны са смер-
цю апошняга прадстаўнiка дынастыi Рурыкавi-
чаў Фёдара Iванавiча (1584 – 1598) i ўступлен-
нем на трон Барыса Гадунова. (1598 – 1605).
Жыгiмонт Ваза iмкнуўся падтрымаць сваiх
стаўленнiкаў на рускi прастол, авантурыстаў да-
кладна невысветленага паходжання, якiя выда-
валi сябе за Дзмiтрыя – забiтага ў 1591 г. малод-
шага сына цара Iвана IV. Iлжэдзмiтрыю I (1605 –
1606) пры падтрымцы польскай, лiтоўскай, бела-
рускай i ўкраiнскай шляхты ўдалося заняць Мас-
кву. Ён быў прызнаны маскоўскiм баярствам,
вянчаўся на царства 21 лiпеня 1605 г., аднак у
вынiку народнага паўстання быў забiты ў 1606
г. Улада абранага баярамi цара Васiля Шуйска-
га (1606 – 1610) была няўстойлiвай. Яму давя-
лося пайсцi на сур’ёзныя саступкi дваранству. У
Расii ўзмацнiлiся цэнтрабежныя тэндэнцыi, пра-
явай якiх стала паўстанне пад кiраўнiцтвам Iва-
на Балотнiкава (1606 – 1607), якi выдаваў ся-
бе за “ваяводу царэвiча Дзмiтрыя”. У 1607 г.
аб’явiўся яшчэ адзiн самазванец Iлжэдзмiтрый II
(“Тушынскi злодзей”) (1607 – 1610), якога падт-
рымалi магнаты Рэчы Паспалiтай i кароль Жы-
гiмонт Ваза. Аднак, нягледзячы на тое, што Iлж-
эдзмiтрый II кантраляваў значную частку Расii,
ён так i не змог увайсцi ў расiйскую сталiцу.
План Жыгiмонта Вазы меў характар прыват-
най iнiцыятывы i не атрымаў шырокай падт-
рымкi шляхты. Магнаты таксама даволi хутка
страцiлi iнтарэс да гэтай авантуры. Пасля та-
го як план фактычна правалiўся, пачалася пра-
мая iнтэрвенцыя Рэчы Паспалiтай у Расiйскую
дзяржаву (1609 – 1618). Фармальнай прычынай
вайны Жыiмонт Ваза назваў заключаны ў лю-
тым 1609 г. руска-шведскi саюз, якi быў накiра-
ваны i супраць яго ўласна. Рускае войска пацяр-
пела паражэнне. У ходзе кампанiй 1609 – 1612

гг. войскамi Рэчы Паспалiтай была акупавана
значная частка тэрыторыi Расii, у т.л. быў за-
хоплены г. Смаленск. Пасля таго як сiлы Рэчы
Паспалiтай разбiлi ў бiтве ля Клушына летам
1610 г. руска-шведскае войска, цар Васiль Шуй-
скi быў скiнуты i быў утворыны часовы баяр-
скi ўрад – Сямiбаяршчына, якi рускiм царом 17
жнiўня 1610 г. абраў сына Жыгiмонта Вазы –
15-гадовага Уладзiслава. Аднак уваход у Маск-
ву войска Рэчы Паспалiтай выклiкаў шырокае
незадавальненне расiйскага грамадства. У 1611
г. было арганiзавана першае народнае апалчэнне
на чале з П. Ляпуновым, а ў 1612 г. – другое
пад кiраўнiцтвам К. Мiнiна i Дз. Пажарскага.
Пасля працяглай асады Масквы войска Рэчы
Паспалiтай у 1612 г. пакiнула горад. У студ-
зенi 1613 г. Земскi сабор абраў царом 16-гадовага
Мiхаiла Раманава, сына патрыярха Фiларэта,
якi быў сваяком першай жонкi Iвана Грозна-
га. Новыя спробы Уладзiслава заняць расiйскую
сталiцу ў 1617 – 1618 гг. скончылiся безвынiко-
ва. У снежнi 1618 г. было заключана перамiр’е
на 14,5 гадоў у в. Дэўлiна, паводле якога да
Рэчы Паспалiтай адышлi амаль усе Ноўгарад-
Северская, Чарнiгаўская i Смаленская землi. Па-
водле ўмоў перамiр’я быў праведзены абмен па-
лоннымi, сярод якiх быў бацька цара Мiхаiла Фё-
даравiча мiтрапалiт Фiларэт, а каралевiч Улад-
зiлаў не адмовiўся ад прэтэнзiй на расiйскi трон.
Такiм чынам, Дэўлiнскае перамiр’е стала буй-
нейшым поспехам Рэчы Паспалiтай ў барацьбе
з Расiйскай дзяржавай. Аднак недавырашанасць
канфлiкту прывяла ў далейшым да войн Расii з
Рэччу Паспалiтай 1632 – 1634 гг. i 1654 – 1667 гг.

